
 

 

ໂຕເຕົ່າສະຫຼາດ

ພວກໂຕເຕົ່າໄດ້ເຫັນຝູງໂຕລີງ ກິນໝາກຕູມຢ່າງແຊບຊ້ອຍ ແລະ
ພວກເຂົາກໍຢາກລອງຊີມເຊັ່ນກັນ. ແຕ່ທຳອິດ,
ລາວຕ້ອງຄິດຫາວິທີແກະເປືອກແຂງໆຂອງໝາກໄມ້ນັ້ນກ່ອນ. ເຈົ້າສາມາດຊ່ວວຍລາວໄດ້ບໍ?

ຝູງໂຕລີງ ກຳລັງກິນໝາກຕູມ*. *ໝາກຕູມ ແມ່ນໝາກໄມ້ທີ່ມີທົ່ວໄປ ໃນປະເທດສີລັງກາ.
ມັນມີເປືອກແຂງ, ມີກິ່ນ, ແລະ ມີລົດຊາດລະຫວ່າງໝາກລາແຊ້ງ ແລະ ໝາກຂາມ.

ພວກໂຕເຕົ່າ ກໍຢາກໄດ້ມັນຄືກັນ!

"ພວກເຮົາກໍຢາກໄດ້ໝາກຕູມແຊບໆນັ້ນຄືກັນ!" ໂຕເຕົ່າ ກິບບາ
ເວົ້າ."ແຕ່ພວກເຮົາຈະທຸບໃຫ້ແຕກໄດ້ແນວໃດ?" ເຕົ່າໂຕອື່ນຖາມຂຶ້ນ.

"ລີງເອີ້ຍ, ກະລຸນາຊ່ວຍພວກເຮົາທຸບໝາກຕູມແດ່!" ເຕົ່າກິບບາ ຮ້ອງຂຶ້ນ.

"ໂອະ! ໂອະ! ພວກເຮົາບອກບໍ່ໄດ້! ແລະ
ພວກເຮົາຈະບໍ່ບອກ!"ໂຕລີງພາກັນກວນເຢາະເຢີ້ຍໂຕເຕົ່າຜູ້ເຊື່ອງຊ້າ.

ໂຕເຕົ່າ ໄດ້ພະຍາຍາມກັດໝາກໄມ້ນັ້ນ. ແຕ່ວ່າພວກເຂົາກໍບໍ່ສາມາດກັດໄດ້! ບູ້!

ພວກເຂົາພະຍາຍາມເຄາະໃຫ້ມັນເປີດ ໂດຍໃຊ້ຕີນເຕົ່າອັນເຊື່ອງຊ້າຂອງພວກເຂົາເອງ. ບູ້!

ພວກເຂົາພະຍາຍາມທຸບໝາກໄມ້ ດ້ວຍຫົວຂອງພວກເຂົາເອງ. ບູ້!

ພວກເຂົາໄດ້ລອງຈຸ່ມໜາກຕູບລົງນໍ້າເພື່ອໃຫ້ມັນອ່ອນ.... ແຕ່ມັນພັດຟູຂຶ້ນມາຄືເກົ່າ. ບູ້! ບູ້! ບູ້!
ບັນດາເຕົ່າພາກັນຮ້ອງຂື້ນ. "ພວກເຮົາຢາກລອງຊີມຄວາມແຊບຂອງໝາກຕູມເທົ່ານັ້ນນ່າ!"

ໃນຂະນະດຽວກັນ, ຝູງລີງເຖົ້າກໍ່ຍັງພາກັນກໍກວນພວກໂຕເຕົ່າຢູ່. ພວກມັນດຶກໝາກຕູມລົງມາ
ແລະ ຫົວຂວັນສະອິກສະອ້ອຍຢ່າງມ່ວນຊື່ນ.

ໝາກຕູມທີ່ຫຼົ່ນລົງມາເປັນຫ່າຝົນ ເຮັດໃຫ້ໂຕເຕົ່າກິບບາ ຄິດຢ່າງໜຶ່ງອອກ!

ກິບບາ ບອກໝູ່ຂອງລາວໃຫ້ພາກັນຢາຍກ້ອນຫີນໄວ້ກ້ອງຕົ້ນໄມ້.

ແລະ ຫລັງຈາກນັ້ນ, ເມື່ອຝູງໂຕລີງ ແກ່ວງດຶກໝາກຕູບລົງພຶ້ນ... ແຕັກ! ແຕັກ! ແຄຣັກ!

ແຊບ! ແຊບ! ແຊບ! ໃນທີ່ສຸດ, ໂຕເຕົ່າກໍໄດ້ກິນໝາກຕູມຢ່າງແຊບຊ້ອຍ!

ຜົນງານນີ້ແມ່ນຖືກສ້າງຂື້ນໂດຍຜ່ານການສະໜັບສະໜູນຈາກ All Children Reading: A
Grand Challenge for Development (ACR GCD) Founding Partners (United
States Agency for International Development [USAID], World Vision, ແລະ
Australian Government) ໂດຍການຮ່ວມມືກັບ Global Book Alliance.
ເຊິ່ງໄດ້ກະກຽມຈັດທຳໂດຍ The Asia Foundation ແລະ
ບໍ່ຈຳເປັນຕ້ອງສະທ້ອນເຖິງມູມມອງຂອງ ACR GCD Founding Partners ຫຼື Global
Book Alliance. ການດັດແປງ ຫຼື ການແປຜົນງານດັ່ງກ່າວນີ້ ບໍ່ຄວນຖືເປັນການແປ ACR
GCD ຢ່າງເປັນທາງການ, ແລະ ACR GCD ຈະບໍ່ຮັບຜິດຊອບຕໍ່ກັບເນື້ອໃນ ຫຼື
ຂໍ້ຜິດພາດໃດໆໃນການແປນີ້.

